
საჯარო სამართლის იურიდიული პირის - სოციალური მომსახურების სააგენტოს ზოგიერთი 

თანამშრომლის შრომის ანაზღაურების შესახებ

„საჯარო დაწესებულებაში შრომის ანაზღაურების შესახებ“ საქართველოს კანონის პირველი მუხლის მე-7 პუნქტის საფუძველზე, მიეცეს უფლება საქართველოს შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულ საჯარო სამართლის იურიდიულ პირს - სოციალური მომსახურების სააგენტოს (შემდგომში - სააგენტო), განახორციელოს სააგენტოში დასაქმებული ზოგიერთი თანამშრომლის მიერ „ბავშვის შვილად აყვანისა და მინდობით აღზრდის მსურველი პირის სავალდებულო მოსამზადებელი კურსის ადმინისტრირების წესის დამტკიცების თაობაზე“ საქართველოს შრომის, ჯანმრთელობისა და სოციალური დაცვის მინისტრის 2017 წლის 29 დეკემბრის N01-75/ნ ბრძანების შესაბამისად - ბავშვის შვილად აყვანის მსურველი პირების მიერ მოსამზადებელი კურსის საფასურის სახით გადახდილი თანხის  - 50 ლარის, 25 პროცენტის ოდენობით.
             პრემიერ-მინისტრი                                                                          გიორგი კვირიკაშვილი
გ ა ნ მ ა რ ტ ე ბ ი თ ი    ბ ა რ ა თ ი

,,საჯარო სამართლის იურიდიული პირის - სოციალური მომსახურების სააგენტოს ზოგიერთი 

თანამშრომლის შრომის ანაზღაურების შესახებ“ 
საქართველოს მთავრობის განკარგულების პროექტზე:

1. ინფორმაცია სამართლებრივი აქტის პროექტის შესახებ
საქართველოს  შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებულმა საჯარო სამართლის იურიდიულმა პირმა - სსიპ - სოციალური მომსახურების სააგენტომ, „ბავშვის შვილად აყვანისა და მინდობით აღზრდის მსურველი პირის სავალდებულო მოსამზადებელი კურსის ადმინისტრირების წესის დამტკიცების თაობაზე“ საქართველოს შრომის, ჯანმრთელობისა და სოციალური დაცვის მინისტრის 2017 წლის 29 დეკემბრის N01-75/ნ ბრძანებით დამტკიცებული წესის შესაბამისად, უნდა უზრუნველყოს ბავშვის შვილად აყვანისა და მინდობით აღზრდის მსურველი პირების მოსამზადებელი კურსების ჩატარება. მოსამზადებელი კურსის მიზანია შვილად აყვანისა და მინდობით აღზრდის მსურველი პირებისათვის ბავშვის აღზრდისა და განვითარებისათვის საჭირო საბაზისო ცოდნისა და უნარ-ჩვევების შეძენა/განმტკიცება. კურსის სწავლება/ტრენინგის  ჩატარება ევალება ტრენერს, რომელსაც, თავის მხრივ, გავლილი აქვს შესაბამისი მოსამზადებელი ტრენინგი.
მოსამზადებელი კურსი მოიცავს ბავშვის შვილად აყვანის მსურველი პირისთვის - ძირითად კურსს და დამატებით კურსს (განსხვავებული საჭიროების მქონე ბავშვის შვილად აყვანის შემთხვევაში), ხოლო ბავშვის მინდობით აღზრდის მსურველი პირისთვის ასევე - ძირითად კურსს და დამატებით კურსს (განსხვავებული საჭიროების მქონე ბავშვის მინდობით აღზრდის შემთხვევაში).
2. პროექტის მიღებით გამოწვეული საფინანსო-ეკონომიკური შედეგების გაანგარიშება
განკარგულების პროექტით გათვალისწინებული ქმედებები, ამ ეტაპზე, არ გამოიწვევს სახელმწიფო ბიუჯეტიდან ხარჯების გაწევას. მოსამზადებელი კურსების სწავლება/ტრენინგის  ჩატარებისათვის საჭირო დანახარჯები ანაზღაურდება სააგენტოს საკუთარი შემოსავლებიდან, რომელზეც მოხდება თითოეული პირის მიერ მოსამზადებელი კურსის საფასურის -  50 ლარის ჩარიცხვა. ტრენერის ანაზღაურება განსაზღვრულია „ბავშვის შვილად აყვანისა და მინდობით აღზრდის მსურველი პირის სავალდებულო მოსამზადებელი კურსის ადმინისტრირების წესის დამტკიცების თაობაზე“ საქართველოს შრომის, ჯანმრთელობისა და სოციალური დაცვის მინისტრის 2017 წლის 29 დეკემბრის N01-75/ნ ბრძანებით დამტკიცებული წესის მე-7 მუხლით, რაც შეადგენს თითოეული მსურველი პირის მიერ გადახდილი თანხის 25 პროცენტს. ტრენინგის ხანგრძლივობა ძირითადი კურსისთვის არის 21 ასტრონომიული საათი, ხოლო განსხვავებული საჭიროების მქონე ბავშვის შვილად აყვანის და მინდობით აღზრდის მსურველი პირის  შემთხვევაში, დამატებითი კურსისთვის - 7 ასტრონომიული საათი.  მსურველთა ოდენობა თითოეულ ჯგუფში არ აღემატება 16 პირს.
3. პროექტის მოსალოდნელი შედეგები
განკარგულების პროექტის მიღების შემთხვევაში, სააგენტო შეძლებს ტრენინგების შეფერხების გარეშე და მაღალ პროფესიულ დონეზე ჩატარებას, რაც თავის მხრივ, ხელს შეუწყობს ბავშვზე ზრუნვის პროგრამის ფარგლებში დასახული მიზნის მიღწევას.

4. პროექტის განხორციელების ვადები 
განკარგულების პროექტის განხორციელება  არ არის დაკავშირებული რაიმე კონკრეტულ ვადასთან. 
5. პროექტის ავტორი და წარმდგენი
განკარგულების პროექტის ავტორია - საქართველოს  შრომის, ჯანმრთელობისა და სოციალური დაცვის სამინისტროს სახელმწიფო კონტროლს დაქვემდებარებული საჯარო სამართლის იურიდიული პირი - სსიპ - სოციალური მომსახურების სააგენტო.
განკარგულების პროექტის წარმდგენია - საქართველოს  შრომის, ჯანმრთელობისა და სოციალური დაცვის სამინისტრო.
